
BASES DO DESFILE DO ENTROIDO
Para o desfile do Entroido do día 14 de febreiro:
As comparsas estarán integradas por un mínimo de 20 persoas que irán 
acompañadas de instrumentos musicais e interpretarán cancións carnavalescas 
ou pasarrúas durante o desfile. A maioría dos seus compoñentes deben ir a pé. 
Os nenos e nenas que participen no desfile non poderán entrar no concurso a 
non ser que estean integrados nunha comparsa ou nun grupo de adultos. O 
xurado terá en conta o vestiario, a animación de rúa e a calidade musical.

A orde de participación das comparsas no desfile determinarase logo dun sorteo 
que se levará a cabo unha vez rematado o prazo de inscrición.

Para valorar os disfraces, o xurado terá en conta non só a categoría do disfrace, 
senón tamén a participación activa e humorística durante o desfile. Haberá un 
premio especial do Entroido, consistente no Ravachol 2026 para aquela comparsa 
ou grupo que, a xuízo do xurado, reúna especiais características no conxunto. Este 
premio poderá quedar deserto.

Os grupos sobre camións-góndolas ou grandes plataformas non poderán exceder 
o ancho da propia góndola ou plataforma nin superar os 4 metros de altura; en 
calquera caso, todos os participantes do Entroido adaptarán as súas estruturas 
ao trazado polo que transcorre o desfile.

Os disfraces premiados daranse a coñecer durante o transcurso da verbena 
do Entroido, que se celebrará na noite do sábado 14 de febreiro na praza da 
Ferraría. Os premios deberanse recoller de xeito obrigatorio cos mesmos disfraces 
cos que foron premiados. Ademais levarán a tarxeta de inscrición e mais os DNI.

A participación supón a aceptación plena destas bases. Os participantes deberán 
inscribirse na modalidade axeitada.

INSCRICIÓN
Para o desfile do Entroido do día 14 de febreiro:

É condición imprescindible que as persoas e colectivos que participen no concurso 
se inscriban, conforme o modelo que poderán atopar na sede electrónica do Concello 
de Pontevedra a partir das 00.00 h do día 12 de febreiro. Xunto coa solicitude de 
participación deberán presentar fotocopia do DNI dos participantes e facer constar 
a modalidade na que queren participar: facha ou disfrace. No caso de asociacións 
constituídas, achegarán tarxeta de identificación fiscal.

O prazo de inscrición para participar no desfile iniciarase o día seguinte ao da 
publicación do extracto da convocatoria no Boletín Oficial da Provincia e rematará 
o sábado 14 de febreiro. A solicitude de inscrición presentarase no Rexistro Xeral 
Municipal ou na sede electrónica do Concello (consonte o modelo normalizado). 



As solicitudes presentadas o mesmo día 14 presentaranse directamente nunha 
caseta que se instalará na rúa de José Malvar ata as 16.30 horas.

As persoas e colectivos participantes no desfile deberán presentarse na rúa de José 
Malvar o día 14 de febreiro, para realizar a inscrición quen non o fixera previamente 
e todos os inscritos para a recollida do número de participación. Poderá facerse a 
recollida dos números ata as 16.30 horas. O desfile dará comezo ás 17.00 horas.

PREMIOS DO DESFILE DO ENTROIDO             

INDIVIDUAIS	 DISFRACE	 FACHAS

1º Premio	 250,00 €	 250,00 €

2º Premio	 150,00 €	 150,00 €

PARELLAS	 DISFRACE	 FACHAS

1º Premio	 350,00 €	 350,00 €

2º Premio	 230,00 €	 230,00 €

GRUPOS	 DISFRACE	 FACHAS

1º Premio	 2.400,00 €	 2.400,00 €

2º Premio	 1.700,00 €	 1.700,00 €

3º Premio	 1.200,00 €	 1.200,00 €

4º Premio	 900,00 €	 900,00 €

5º Premio	 500,00 €	 500,00 €

6º Premio	 300,00 €	 300,00 €

COMPARSAS			 

1º Premio	 2.200,00 €

2º Premio	 1.700,00 €

3º Premio	 1.500,00 €

4º Premio	 1.100,00 €

5º Premio	 800,00 €

6º Premio	 540,00 €

7º Premio	 300,00 €

8º Premio	 200,00 €



BASES DO CONCURSO DE MURGAS
As murgas deben estar compostas dun mínimo de 5 persoas e un máximo 
de 20 e terán que acompañarse de calquera tipo de instrumento. O tempo 
destinado a cada actuación é de 30 minutos como máximo. As cancións que se 
interpreten serán de temática libre e adaptadas ao estilo do Entroido. Valorarase 
a contribución humorística na actuación. Cada murga recibirá un premio de 250 
euros pola súa participación no concurso.

A orde para a interpretación das cancións de cada unha das murgas quedará 
establecida mediante un sorteo que se celebrará no Servizo de Cultura do Concello. 
A este sorteo deberá participar cando menos un representante de cada murga.

No caso de que a participación exceda de 5 murgas, celebraranse 2 eliminatorias 
que terán lugar no Pazo da Cultura o luns día 16 de febreiro e o mércores día 18 
de febreiro, ás 21.00 horas respectivamente. A final terá lugar o xoves día 19 de 
febreiro ás 21.00 horas.

Calquera aspecto non contemplado nestas bases resolverao o xurado e a súa 
decisión será inapelable.

INSCRICIÓN
É condición imprescindible que as persoas e colectivos que participen no concurso 
se inscriban, conforme o modelo que poderán atopar na sede electrónica do Concello 
de Pontevedra a partir das 00.00 h do día 12 de febreiro. Xunto coa solicitude de 
participación deberán presentar fotocopia do DNI de cada participante.

O prazo de inscrición para participar no concurso de murgas iniciarase ao 
día seguinte ao da publicación do extracto da convocatoria no Boletín Oficial 
da Provincia e rematará o día 14 de febreiro. A inscrición farase presentando 
unha solicitude no Rexistro Xeral municipal ou na sede electrónica do Concello 
(consonte o modelo normalizado). A inscrición tamén poderá realizarse o sábado 
día 14 de febreiro ata as 12 da mañá no Servizo de Cultura do Concello, situado 
na rúa de Don Filiberto, 3º andar (lateral do Teatro Principal).

PREMIOS DO DESFILE DO ENTROIDO                                                                                                   
1º Premio	 1.200 €  + Ravachol 2026

2º Premio	 1.050 €

3º Premio  	 900  €

4º Premio	 750 €

5º Premio	 400 €

Premio por participar 	 250 €



BASES DA MOSTRA DA PARODIA
Neste concurso valorarase a orixinalidade e a novidade, tanto dos disfraces como 
das parodias que se representen.

Cada grupo participante representará a súa parodia nunha praza ou rúa da 
cidade que se decidirá por sorteo.

Os grupos participantes comezarán a súa representación a partir das 21.30 horas 
do venres, día 20 de febreiro no lugar previamente asignado.

Ás parodias sobre camións-góndola ou grandes plataformas asignaráselles, 
igualmente por sorteo, un espazo ben na rúa de Benito Corbal ou na praza 
de España.

A entrega dos premios da mostra terá lugar o mesmo día 20 de febreiro ás 
00.00 horas na praza da Ferraría.

INSCRICIÓN
É condición imprescindible que as persoas e colectivos que participen no concurso 
se inscriban, conforme o modelo que poderán atopar na sede electrónica do Concello 
de Pontevedra a partir das 00.00 h do día 12 de febreiro. Xunto coa solicitude de 
participación deberán presentar fotocopia do DNI de cada participante.

O prazo de inscrición para participar no concurso de murgas iniciarase ao 
día seguinte ao da publicación do extracto da convocatoria no Boletín Oficial 
da Provincia e rematará o día 14 de febreiro. A inscrición farase presentando 
unha solicitude no Rexistro Xeral municipal ou na sede electrónica do Concello 
(consonte o modelo normalizado). A inscrición tamén poderá realizarse o sábado 
día 14 de febreiro ata as 12 da mañá no Servizo de Cultura do Concello, situado 
na rúa de Don Filiberto, 3º andar (lateral do Teatro Principal).

PREMIOS XXVII MOSTRA DA PARODIA DO      
ENTROIDO
1º Premio	 1.300 € + Ravachol 2026

2º Premio	 1.000 €

2º Premio	 1.000 €

3º Premio	 700 €

3º Premio	 700 €

3º Premio	 700 €


